
Sitwasyon, Bahin 2

Human sa leksiyon sa institute kabahin sa mahangtorong kaminyoon, si Luis ug si Emma parehas nga mibati og
pagkadani sa paghimo og pipila ka mga kausaban ug pagsalig pa diha sa Ginoo. Sa dihang miabot si Luis alang
sa klase sa institute sa pagkasunod semana, milingkod siya tupad ni Emma ug mipaila sa iyang kaugalingon.
Wala madugay nahimo silang maayo nga mga higala. Nagplano sila og daghang mga kalihokan nga nagtugot
kanila sa paggahin og panahon nga mag-uban ug mailhan ang usag usa. Sa naglakaw ang panahon, naugmad
kanila ang lig-on nga mga pagbati alang sa usag usa.

Dihay pipila ka mga kabalaka si Emma, hinoon. Siya adunay lista sa mga kalidad nga iyang gusto sa usa ka
bana. Si Luis aduna niini nga mga kalidad, apan dili tanan niini.

Nagsugod usab si Luis sa pagbati og kakuyaw. Nahigugma siya ni Emma, apan nakakita sa kaminyoon sa iyang
kaugalingong mga ginikanan nga nabungkag, nahadlok siyang mohimo og sayop sa pagpili kon kinsa ang
minyoan. Mabinantayon niyang gihunahuna ang tanan nga iyang nahibaloan mahitungod ni Emma gikan sa
ilang daghang mga panagsultihanany ug mga kasinatian nga nag-uban. Gibati niya nga ang ilang mga tumong
managsama ug gustong mohangyo ni Emma nga makigminyo kaniya, apan adunay daghan pa kaayong wala
mahibaloi nga mga hinungdan. Nag-ampo si Luis alang sa usa ka timailhan nga si Emma mao ang husto nga
pagpili. Kutob dinhi, walay nahitabo.

o Pamalandonga unsay inyong nakat-onan gikan sa seksiyon 2 sa materyal sa pagpangandam. Unsay makatabang
ni Emma sa iyang paagi kon unsay iyang gipangita alang sa usa ka potensyal nga kapikas? Unsa nga mga
problema ang atong maatubang kon ang atong mga gipaabot sa usa ka potensyal nga kapikas hilabihan sa
kaubos o hilabihan sa kataas?

o Unsa kaha ang makatabang ni Luis sa pagsabot mahitungod sa iyang mga kahadlok? Unsa kaha ang
makatabang kaniya sa pagsabot mahitungod sa pagdawat og pagpadayag? (Mahimo nimong rebyohon
ang seksiyon 3 sa materyal sa pagpangandam.)

e Unsa nga mga kalihokan o mga kasinatian ang makatabang sa duha ka tawo sa pagpalambo og
panaghigalaay ug sa pagkat-on pa og dugang mahitungod sa mga kalidad, personalidad ug mga hiyas sa
usag usa? Unsay usa o duha ka mga kalidad sa Manluluwas nga inyong gilaoman sa pagpalambo agi og
pagpangandam alang sa kaminyoon o samtang kamo nagpadayon sa inyong kaminyoon?

